ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՍԵՊՏԵՄԲԵՐԻ 6-Ի N 979-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
  1.	Անհրաժեշտությունը
Նախագծի ընդունումը պայմանավորված է ՀՀ կառավարության 2018 թվականի սեպտեմբերի 6-ի N 979-Ն որոշման մեջ փոփոխություն կատարելու անհրաժեշտությամբ:

1. Ընթացիկ իրավիճակը և խնդիրները
Հայաստանի Հանրապետության կառավարության 2018 թվականի սեպտեմբերի 6-ի N 979-Ն որոշմամբ Համաշխարհային բանկի աջակցությամբ Հայաստանի Հանրապետության Սյունիքի մարզի Սիսիանի համայնքի Նժդեհ բնակավայրում Համայնքների գյուղատնտեսական ռեսուրսների կառավարման և մրցունակության ծրագրի իրականացման շրջանակում «Նժդեհ համայնքի արոտօգտագործողների միավորում» սպառողական կոոպերատիվին գյուղատնտեսական տեխնիկա ձեռք բերելու համար աջակցություն ցուցաբերելու նպատակով հատկացվել  էր  5,020.0 հազ.դրամ` բյուջետային ծախսերի տնտեսագիտական դասակարգման «Կապիտալ սուբվենցիաներ համայնքներին» հոդվածով: Հաշվի առնելով, որ համայնքի բյուջեի ֆոնդային մասից գումարը հնարավոր չէ փոխանցել որպես կապիտալ դրամաշնորհային ծախս, անհրաժեշտ է որոշման 1-ին կետում «Կապիտալ սուբվենցիաներ համայնքներին» բառերը փոխարինել «Ընթացիկ սուբվենցիաներ համայնքներին» բառերով:
3. Նախագծի մշակման գործընթացում ներգրավված ինստիտուտները և անձիք
Նախագծի մշակումը իրականացրել է ՀՀ տարածքային կառավարման և զարգացման նախարարությունը։
 4.	Ակնկալվող արդյունքը
Նախագծի ընդունմամբ Նժդեհ համայնքի արոտօգտագործողների միավորում» սպառողական կոոպերատիվին գյուղատնտեսական տեխնիկա ձեռք բերելու համար կցուցաբերվի աջակցություն:

Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

Կառավարության որոշման նախագծի ընդունման առնչությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չկա:


Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

